
1П.клӗт1е Жарна.
Пӗр Тиллӗн вӗҫме вӗренес килнӗ тет. 

Тӑрна патне ҫитет те калать:
— Тӑрна тусӑм, мана та вӗҫме вӗрент- 

ха, — тет.
— Юрать, — килӗшет лешӗ. Тилле ҫу- 

рӑмӗ ҫине лартать те ҫӳлех вӗҫсе хӑпа- 
рать, вара ӑна ҫӗре пӑрахать. Тилли утӑ 
капанӗ ҫине ӳкет. Тӑрни вӗҫсе анать 
те: — Вӗрентӗн-и ӗнтӗ? — тесе ыйтать.

Тилли калать:
— Вӗрентӗм те-ха, начартарах пӗле- 

тӗп, — тет.
— Лар эппин ман ҫине, — тет Тӑрни, — 

ҫӳлерех хӑпарар.
Тилли хӑпарса ларчӗ тет те, кусем 

ҫӳле-ҫӳле ҫӗкленчӗҫ тет.
— Ҫитет-и? — ыйтать Тӑрни.
— Ҫӗр пичӗ сурӑх тирӗ пек анчах ку- 

рӑнать, ҫитӗ, — тет Тилли.
Тӑрни сулкаланать те Тилле ӳкерет.
Х айхискер ш урлӑха ш ӑмпӑлт! персе 

анать те курӑнми пулать.



кцшабла Ҫерҫк.
Куш ак хӗвел питтинче ӑшӑнса выртнӑ. 

Тутлӑ ы йхӑпа киленсе куҫӗсене хупса 
мӑрлатнӑ. Сасартӑк вӑл юнашарах такам 
чӗвик! чӗвик! сасӑ панине илтнӗ. Куҫне 
уҫнӑ та курах кайнӑ: валаш ка хӗрринче 
Ҫерҫи ларать иккен, тем сӑхать. Кушак 
пӗчӗк чӗр чунран хӑранипе шӑртне ви- 
релле тӑратнӑ. Ҫерҫи валаш ка тӑрӑх сик- 
келесе ҫывӑхах пынӑ. Кушак Ҫерҫие пал- 
ласа илнӗ, чалт ҫеҫ сикнӗ те ӑна ярса 
тытнӑ. Анчах Ҫерҫийӗ ватӑскер пулнӑ. 
Ватӑ ҫерҫие часах улталаймӑн!



— Чим! Чим! — тенӗ вӑл. — Эс мана 
ҫиме ҫийӗн те, анчах аса ил-ха: паян ҫы- 
вӑрса тӑрсан пит ҫурӑн-и? Эсӗ куҫусене 
те тасатман-ҫке. Ӑслӑ ҫынсем ирхине ҫы- 
вӑрса тӑрсан пит ҫӑваҫҫӗ, вара тин апата 
лараҫҫӗ.

— Чӑнах та, пит ҫӑваймарӑм! — аса 
илнӗ хайхи Кушак.

Вӑл чӗрнисене вӗҫертсе Ҫерҫие ирӗке 
янӑ, хӑй ҫӑвӑнма пикеннӗ. Ҫерҫи пӑхнӑ- 
пӑхнӑ та пӑр-р! тунӑ тет.

Ҫав вӑхӑтранпа куш ак апат умӗн мар, 
апат хыҫҫӑн питне ҫӑвать тет.





П ӑ р ^ а  Ч ӗ ^ п .

Пӗр Пӑру Чӗрӗпе курнӑ та:
— Эпӗ сана ҫисе яратӑп, — тенӗ.
Пӑру вӗсене ҫименнине Чӗрӗп пӗлмен

те хӑраса ӳкнӗ. Вӑл ҫавӑнтах ҫӑмха пек 
пуҫтарӑнса выртнӑ та:

— Тутанса пӑх-ха, — тенӗ.
Айван Пӑру малти урисене чармакла- 

нӑ та Чӗрӗпе чӗлхипе ҫуласа илнӗ.
— У-у-у-уй! — тесе мӗкӗрсе янӑ вӑл. 

Амӑшӗ патне чупса кайнӑ та: — Чӗрӗп 
мана чӗлхерен ҫыртрӗ, — тенӗ.

Ӗне пуҫне тӑратса пӑрушӗ ҫине тимлӗн 
пӑхса илнӗ те татах тутлӑ курӑк ҫиме 
тапратнӑ.

Чӗрӗп пилеш айӗнчи йӑвине кӗнӗ те 
хӑйӗн амӑшне ҫапла каланӑ:

— Эпӗ питӗ пысӑк тискер кайӑка ҫӗн- 
тертӗм, арӑслан пулчӗ пулмалла, — тенӗ.

Чӗрӗп маттурри ҫинчен хыпар кӑвак 
тинӗс леш еннех ҫитнӗ.



Пабшала Чабаб.
Вӑрманта П акш апа Ч акак пӗр-пӗринпе 

кӳршӗллӗ пурӑннӑ. П акш и ҫу каҫа ыр- 
ми-канми ӗҫленӗ, хӗлле валли апат-ҫимӗҫ 
хатӗрленӗ. Чакакӗ вӑрман тӑрӑх уссӑр ча- 
кӑлтатса ҫӳренӗ. Хутран-ситрен П акш а 
патне пырса ларса ӑна ҫапла каланӑ:

— Ы тла та выҫӑ, ӗмӗтсӗр эсӗ, Пакша. 
Пурпӗрех вӑрманти мӗнпур кӑмпапа мӑ- 
йӑра пуҫтарса пӗтереймӗн! Килес ҫул 
каллех пулаҫҫӗ вӗсем. Эпӗ вара сан пек 
ҫӑткӑн мар. Хырӑм выҫсан мӗн те пул- 
сан тупса ҫиетӗпех!

Вӑхӑт иртнӗ. Кӗркунне хыҫҫӑн шарт- 
лама сивӗ хӗл те ҫитнӗ. Тарӑн юр вырт- 
нипе ҫимелли тупаймасӑр чылай кайӑк- 
кӗш ӗк выҫӑпа аптранӑ. Выҫлӑн-тутлӑн 
пурӑннипе Ч акак та пӗтӗмпех начарлан- 
са кайнӑ. Халӗ ӗнтӗ вӑл тутӑ П акш а ҫине 
пӑхса ҫӑварне шыв сыпнӑ пек ним шар- 
ламасӑр ларнӑ. П акш и веҫех улш ӑнса 
кайнӑ Ч акака ҫапла вӗрентнӗ:

— Тирпейлӗхпе перекетлӗхе ҫӑткӑн- 
лӑхран уйӑрма пӗлес пулать, Ч акак тус. 
Ҫулла хатӗрлесе хуман пулсан халӗ эпӗ 
те сан пекех выҫӑ ларнӑ пулӑттӑм.





Веҫбӗн Ҫе^н.
Ҫурхи ӑшӑ ҫанталӑка сиссе чӗвӗл ҫер- 

ҫисем ҫапӑ ҫине пухӑннӑ тет. Пурте чӗ- 
вӗлтетсе пуплесе пӗр-пӗрне ҫӗнтересшӗн 
тет. Вӗсенчен пӗри:

— Эй, ҫав Хурчӑка мӗн вара вӑл? Ку 
тӗнчене унран хӑрама ҫуралман-ха эп. 
Ик ҫунатӑм — ҫапмалӑх, ик ураҫӑм — 
тапмалӑх, ылтӑн сӑмса — сӑхмалӑх! — 
тесе чалт-чалт сикнӗ тет пурнӑҫ тутине 
пӗлменскер.

Нумаях та вӑхӑт иртмерӗ — Хурчӑка 
вӗҫсе килчӗ тет те ҫапӑ ҫине чул пек пер- 
се анчӗ тет. Хӑраса ӳкнӗ ҫерҫисем чӑл- 
пар саланса тарса пӗтрӗҫ тет.

Хурчӑка вӗҫсе кайсан чӗвӗлти кайӑк- 
сем лаш тах сывласа ячӗҫ тет, хӑйсен ун- 
чченхи вырӑнне вӗҫсе тухса ларчӗҫ тет. 
Ш утласа пӑхаҫҫӗ тет те — хайхи вӗҫкӗн 
Ҫерҫи ҫук тет.



Э^ланла Ҫер бляне.
Пӗр ш ӑтӑкра Арланпа Ҫӗр куянӗ пу- 

рӑннӑ. Туссем и ккӗш ӗ те питӗ ӗҫчен 
пулнӑ, ҫу вӗҫнелле вӗсен ш ӑтӑкӗ тырӑпа 
тулнӑ.

Хӑйсем валли тырӑ пуҫтарса ҫитерсен 
Арлан хӑнана кайнӑ. Ҫӗр куянӗ кил сых- 
лама юлнӑ. Ҫанталӑк типӗ тӑнӑ. Арлан 
икӗ эрнерен тин каялла таврӑннӑ. Йӑ- 
вине кӗрсе хӗлле валли хатӗрлесе хунӑ 
тыррине курсан вӑл тӗлӗнсех кайнӑ: хӗл 
апачӗн ҫурри ҫеҫ тӑрса юлнӑ. Арлан кил- 
те юлнӑ тусне:



— Кам ухмахӗ хирте тырӑ пур чухне 
хӗлле валли хатӗрлесе хунине ҫиет! — 
тесе вӑрҫса тӑкнӑ.

Ҫӗр куянӗ кӳреннӗ те Арлан патӗнчен 
пуҫӗпех тухса кайнӑ.

Часах хура кӗркунне ҫитнӗ. Йӗпе-сапа 
ҫанталӑк тӑнипе А рланӑн типӗ тырри 
кӳпчесе кайнӑ та, ш ӑтӑк каллех тулса 
ларнӑ.

Тырӑ хӑй виҫине ларнине курсан Ар- 
лан Ҫӗр куянне ахалех кӳрентернине тав- 
ҫӑрса илнӗ, анчах каланӑ сӑмаха каялла 
тавӑраймӑн.





Й к а ч а б а л а  Н л а .

Пӗр вӑрманта Качакапа Путекки тата 
Упа пурӑннӑ. Пӗррехинче Качака кукӑр- 
макӑр ҫулпала курӑк шыраса пынӑ. Упа 
ӑна хӑратм а йӑпш ӑнса ҫитнӗ. К ачака 
умне юриех лӗпӗс-лӗпӗс чупса тухнӑ. 
К ачака хӑранипе хӑвӑрт каялла тапса 
сикнӗ. Хуллен-хуллен Упа та килне тав- 
рӑннӑ.

Качака килӗнче хаш каса тӑнӑ. Упа Ка- 
чакаран тӑрӑхласа ҫапла юрланӑ:

Каччин-каччин качака 
Апат шыраса тупаймасть.
Кунӗпе апат шыраса 
Хӑй путекне пӑхаймасть.

Качака ҫилленсе кайнӑ та Упана хырӑ- 
мӗнчен пӗррех тӗксе шӑтарнӑ. Упа вилнӗ 
те кайнӑ.

Качакапа Путекки халь те питӗ лайӑх 
пурӑнаҫҫӗ тет. Вӗсене хӑратакан тек ни- 
кам та ҫук тет.

